
ONGI ETORRI LEZORA

Ongi etorri Lezoral

Momentu honetatik aurrera, lezoar zarela esan
dezakegu eta horregatik, ongi-etorria ematera
natorkizu.

Lezo herri partehartzaile eta dinamikoa da, le-
zoar guztion artean osatzen dugun herria da.
Bakoitzaren kultura, jakinduria edo esperientziak
partekatzeak aberatsagoak egiten gaitu. Beraz,
etorkizuneko Lezo hobetzera eta eraikitzera ani-
matzen zaitut.

Eskuartean duzun gida honen bitartez, Lezo eta
bere ingurumena hobeto ezagutzea nahi dugu.
Bertan, gure herriak eskaintzen dituen zerbitzu
eta baliabideak aurkituko dituzu: hezkuntza, ki-
rol instalazioak, osasun zentroa, liburutegia, mu-
sika eskola...

Euskara gure lurraldeak bakarrik duen ezaugarria
da eta horregatik gure eguneroko bizitzaren ga-
rrantzizko eragile bilakatu da. Lezoarren arteko
komunikazio euskarri eta faktore kohesionatzai-

lea izatea da gure helburua. Hori dela eta, Udale-
tik euskara ikasi eta euskaraz bizitzera gonbida-
tzen zaitugu; horretarako, jakinarazi nahi dizugu
Udalak zure ikasketak % 100ean finantzatzen
dituela.

Lezo bizi eta gozatzera animatzea besterik ez zait
falta.

Berriro ere, ongi etorri!

Lezoko Alkatea
Ainhoa Zabalo Loiarte



KOKAPENA

Euskal Herria, hots, euskararen herria, bertan bizi garenon herria da. Euskal Herria Europako nazioa da,
berezko kultura (balio sistema, ohitura, kultur adierazle, kirola...) eta hizkuntza (Euskara) dituena. Era
berean, mundura zabalik dagoen herrialdea da.

Zazpi lurraldez osatua dago; Araba, Bizkaia, Gipuzkoa, Lapurdi, Nafarroa Behera, Nafarroa Garaia eta
Zuberoa. Bertan, 3 milioi pertsona inguru bizi gara.

Euskal Herriak historia luzea du: Nafarroako Erreinuak, Foruak (lege propioak).. gure nazio eta
burujabetasun nahia adierazi dute. Egun, Arabak, Bizkaiak eta Gipuzkoak autonomia propioa osatzen
dute eta Eusko Jaurlaritza da gobernua. Gipuzkoak ere eskumen propioak ditu eta Foru Aldundia da
organo gobernua.

Era berean, Euskal Herrian herritarren artean euskal nortasuna oso zabaldurik dagoen sentimendu bat
da, beste nortasun sentimendu batzuekin harremanean.

Euskal Herrian, migrazio mugimenduek garrantzi handia izan dute historikoki, eta nola ez, gaur egun
ere. Euskal Herria anitza da, Euskal Herriko hizkuntza eta kultura guztiak dira aberasgarri euskal
kulturarekin bizikidetzan.

Gipuzkoa, lurraldearen ipar erdialdean dago. Bertan, 700.000 pertsona inguru bizi gara. Gipuzkoak ere,
eskumen propioak ditu eta Foru Aldundia da organo gobernua. Hiriburua Donostia da.

Lezo Jaizkibel mendiaren magalean eta Oarsoaldea eskualdean dago. Oarsoaldea, Donostiatik
(hiriburutik) gertu dago eta Pasaia, Errenteria, Oiartzun eta Lezok osatzen dute.

Ikurrina, Euskal Herriko
ikur nagusia.




HISTORIA

Lezon finkatu zen populazio-gune baten lehen aztarnak X. mendekoak dira, Oiartzun ibaiko bailara
Nafarroako erregeen menpe zegoenekoa, alegia. Oro har, historiako momentu hura segurtasun faltak
markatu zuen, baita Lezon ere, garai hartan ugariak baitziren pirata normandiarren arpilatzeak.

XIlIl. mendean, Gaztelako Erresumak Gipuzkoa hartu ondoren, Lezo Konpostelarako Santiago-Bidearen
itsasaldeko atseden-leku bilakatu zen. Era berean, lezoarrak itsasoarekin interesatzen hasi ziren.

XVI. mendean eta XVll.aren zati batean, itsasoari lotutako jarduerak asko garatu ziren, nekazaritza ez
bezala. Horretan eragin handia izan zuen Pasaiako portuaren garrantzia estrategikoak eta merkantzien
karga eta deskargari esker, bertakoek eduki zituzten itsas-pribilegioek.

Alabaina, XVIl. mendeko krisiaren ondorioz, eko-
nomia nekazaritzara itzultzen joan zen poliki-
poliki. Hala, XVIll. mendearen bukaeran bajurako
arrantza zen Lezoko ekonomian pisua zeukan
itsas-lanbide bakarra. Laborantza, aitzitik, asko
hazi zen. Batetik, teknika berriak erabiltzen hasi
zirelako, eta bestetik, kanpotik ekarritako laboreak
sartu zirelako, esate baterako, artoa eta patata.

Lezo (Lezo Unibertsitatea izenarekin) 1203tk
XIX. mendearen lehen herenera arte Hondarribia-
ren jurisdikziopean egon zen. XIX. mendean lortu
zuen herri izaera bere udal eta guzti. Lehenago
bitan saiatu zen banatzen, 1615ean Gaztelako
Kontseiluaren aurrean eta 1754an.

XVIII. mende amaieratik 1876 arte, Lezok, probin-
tzia osoak bezalaxe, gerrate eta eskasia aro luzea
bizi izan zuen. XIX. mendea bukatu baino lehe-
nago, ordea, industrializazioa eta modernizazioa
hasi ziren. Lezoren industria-garapenaren hasiera
XIX. mendean izan zen eta XX. mendean lantegi
asko zabaldu ziren. 1950az geroztik, Francoren
diktadura garaian, industrializazioa asko azkar-
tu zen, eta Gipuzkoatik eta Estatu Espainiarretik
jende ugari etorri zen. Ondorioz, herria asko hazi
zen. Etxe, karrika eta auzo berri ugari sortu zen,
eta baserri asko desagertu ziren.

lturria: Lander Zurutuza, “Lezo historian barrena”, beste batzuekin batera, Lezoko gida-liburua. Natura eta
giza lorratzan argitaratu zen (Lezo: Udala ; Aranzadi, 1995).

Euskara Euskal Herriko berezko eta bertako hiz-
kuntza da eta izaera ofiziala du. Egoera gutxiago-
tuan badago ere, normalizazio bidean jarria dago
herritar antolatuek eta erakundeek egindako lan
eskergari esker. Era berean, Euskal Herritarren
gehiengoa euskara indarberritzearen alde dago.

Euskarak Euskal Herria du bizitoki bakarra. Mun-
duko hizkuntza aniztasuna zaintzeko bertakoa
zaindu behar dugu. Euskal herritar orok, munduko
hizkuntza aniztasunari egiten diogun ekarpena da
euskara. Hizkuntzek berebiziko garrantzia dute kul-
turan oro har, eta herri izaeran, nortasunean eta he-
rritarren arteko kohesioan zehazki; lanerako, ikas-
ketetarako, gizarte bizitzarako garrantzitsua da.

Euskara Francoren diktadura garaian (1939-1975)
debekatuta eta ondorioz galzorian egon zen. Or-
dutik, euskararen ofizialtzearekin batera, herri
erakundeek, herri mugimenduek eta herritarrek

BA AL ZENEKIEN...

egindako lan ikaragarriari esker egoera aldatzea
lortu da. Egun esaterako, gipuzkoar ikasleen %95
euskaraz matrikulatzen da eta euskara esparru
guztietara zabaltzen ari da; hala nola, administra-
ziora, kulturara, kirolera, ikerketara eta lan mun-
dura.

Euskara kohesio eta komunikazio hizkuntza da,
euskarak batzen gaitu, euskarak aberastuko zaitu.
Era berean, herritarren arteko berdintasuna ber-
matzeko euskara ikastea garrantzitsua da. Euska-
raren alde egiteko modu eraginkorrena hitz egitea
da eta horretarako ikastea ezinbestekoa. Euskara
ikasiz gero zuk irabaziko duzu, guztiok irabaziko
dugu, euskarak irabaziko du.

Lezoarrok euskara berreskuratzeko lan handia egin
ondoren, egun herritarren %77 euskaraz ulertzeko
gai da, eta etorkizunean eremuak irabaziko dituela
aurreikusten da.

Ba al zenekien munduan dauden 6.000 hizkuntzetatik euskara 247.a dela hiztun kopuruan?

Ba al zenekien euskaraz dakigunok, hots euskaldunok, 700.000 hiztun garela eta Euskal Herria dela
euskaldunon komunitatearen lurralde bakarra?

Ba al zenekien Wikipedia, sareko entziklopedia askean, euskara 35. hizkuntza dela argitaratutako
artikuluei dagokionean?

Ba al zeneRien, euskara bertako eta berezko hizkuntza dela eta milaka urtez hitz egin dela Pirineoen
inguruan?

Ba la zenekien, euskara 1975. urtera arte debekatua egon zela eta gaur egun ikasketa unibertsitarioak
euskaraz egin ditzakezula?

Ba al zenekien, euskararen aldeko ekimenen erakundetze mailakorik ez dagoela munduan?

Ba al zenekien, bertsolaritzaren moduko ahozkotasun espresiorik oso gutxi daudela munduan eta
azkeneko txapelketa nagusian 14.000 ikusle izan zirela?

LEZOKO UDALEKO EUSKARA SAILA

Udaleko Euskara Sailak euskararen normalizazioa du
helburu nagusia. Helburu hau lortzeko planak eta
egitasmoak garatzen ditu, beti ere hiru eremutan:
Lezoko Udalean, Lezoko herrian eta Oarsoaldean.

Euskararen erabilera areagotzea da euskara sai-
lak egun gure hizkuntzaren sustapenean lantzen
duen ardatz nagusia. Horretarako bereziki, haur
eta gaztetxoei zuzendutako ludoteka, udalekuak,
bertso eskola edota Kuadrillategi egitasmoak dira
bideratzen ari garen egitasmoak.

EUSKARA IKASTEKO AUKERAK

Dena dela, udalak berak ere, herritarrekin eus-
kara gehiago erabiltzeko bere plan propioa ezarri
du. Beste plan batzuk ere baditugu abian: merka-
taritza, elkarte eta erakundeak edota enpresak
euskalduntzekoak (OLA Plana).

) Donibane kalea 2, 20100 Lezo
943 513 476
®

Ordutegia: astelehenetik ostiralera, 8:00etatik 13:30era.

AEK helduen euskara irakaskuntzan diharduen
erakundea da. Euskaraz mintzatzen, irakurtzen
eta idazten irakatsi eta euskal kulturan sakontze-
ko aukera eskaintzea da AEKren zeregina.

EUSKARA IKASTEKO BEKAK

o) Oroitzene-AEK:
Donibane kalea 12.
© | 943519 144

Lezon euskara ikasi nahi dutenentzat BEKAK izaten dira. Baldintza gutxi batzuk betez gero, edozein
lezoarrek du aukera matrikularen kostua osoa beka bidez berreskurtazeko.

BANAIZ BAGARA ELKARTEA

Helburu nagusia euskara eta euskal kultura zabaltzea da. Bertako hizkuntza eta kulturarekin berez
harremana ez duten pertsonengana iristea; eta euskarazko kulturaren eremuan hizkuntza eta kultura
ezagutzeko aukera ematea pertsona guztiei, edozein dela jatorria, ama hizkuntza, baldintza ekono-
mikoak edota bestelako ikas baldintza edo zailtasun bereziak.

Kultur, kirol eta hizkuntza transmisioaren bidez, eta baita lan munduari dagokion egitasmoen bidez
ere, euskal kulturaren eremuan herritarren elkar ezagutzea sustatu eta gizartearen barne kohesioaren

eta aukera berdintasunaren alde lan egiten dute.

Burutzen dituzten ekintzak:

Euskara guztiontzat eskuragarri (Euskara ikas-saioak, saio
hauetan euskal kultura, dantza, musika eta kirolaren bidez ere

lantzen da euskara).

NEL (Nik ere Euskaraz Lanean): hainbat lanetarako (ostalaritza,

Errenterian, astelehenetan.

Eusko Tren-aren parean
943 331 455 / 645 733 818

etxeko zaintzaileak, saltzaileak...) oinarrizko euskara ikastaroak.
ANIZTASUN PROGRAMA: Jatorri desberdinetako guraso migra-
tzaileen eta bertan jaiotakoen arteko hizkuntza sentsibilizazioa
eta jatorri hizkuntzaren ezagutza sustatzeko programa.

Lau Haizetara elkartearen egoitzan,



HEZKUNTZA ARAUTUA

Euskal Herrian hezkuntza eskubidea da, eta 16 urte bitarte nahitaezkoa. Ondorengo eskeman hezkuntza
sistemaren funtzionamendua eta aukerak islatzen dira.

LAN-MUNDUA

12-16
urte

Doakoa, derrigorrezkoa

Doakoa, derrigorrezkoa

Ez derrigorrezkoa, doakoa

Umeen zaintzarako eta hezkuntzarako baliabideak;
ez dira derrigorrezkoak eta batzuek diru-laguntzak
jasotzen dituzte

Hizkuntzari dagokionez, hiru hezkuntza-ereduren artean egin daiteke hautaketa.

HIZKUNTZA EREDUAK: Hezkuntzako hizkuntza na;

Hezkuntza elebiduna da
Irakaskuntza osoa gaztelaniaz, eus ikasgai gisa




D ereduak, euskarazko eta gaztelerazko maila egokia barneratzeaz gain, ingelesaren ezagutza eta beste
hizkuntzak barneratzen laguntzen du.

D eredua oso zabaldua dago Gipuzkoan eta Euskal Herrian, Lezon esaterako eskaintza osoa eredu
honetakoa da eta bertako nahiz kanpoko gurasoek matrikulatzen dituzte beren seme alabak. Eredu

arrakastatsua da eta emaitza 0so onak ematen ditu.

D eredua da aukerarik onena, etorkizunean zure haurrek aukera berdintasuna izateko (enplegua), he-
rriko bizitza sozialean parte hartzeko eta euskal kultura eta beste kulturak ezagutzeko.

IKASTETKEAK <=

HAURTXO HAUR ESKOLA
D EREDUA/PUBLIKOA (0-1 urte)
Polentzarrene z/g

943 527 342
haurtxo.lezo@haurreskolak.net

LEZO HERRI ESKOLA

D EREDUA/PUBLIKOA (2-12 urte)
Haur eta lehen Hezkuntza
Euskal Herria 1

943 514 804
info@herrieskola.eus
http://www.lezoherrieskola.eus/

LEZO INSTITUTUA

D EREDUA/PUBLIKOA (12-16 urte)

Bigarren Derrigorrezko hezkuntza

Tomas Garbizu 21

943 511 208 / 943 341 088
012962aa@hezkuntza.net
http://www.lezoinstitutua.hezkuntza.net/

PASAIA-LEZO LIZEOA

D EREDUA/PRIBATUA (0-18 urte)

Haur, lehen eta bigarren hezkuntza, Batxilergoa
Larrabide 5

943 526 850

lizeoa@ikastola.eus

www.lizeoa.eus



Euskal kultura, euskarazkoa den heinean gutxia-
gotutako kultura da. Euskal Herriko kulturak berriz
askotarikoak dira, kultur aniztasun egoeran gau-
delarik eta hori aberasgarria da. Kultura mundu
sinbolikotzat irudikatzen dugu. Alde batetik me-
moriarekin eta bestetik sormenarekin erlaziona-
tuta dauden mundu sinbolikoak. Beraz, kultura
lengoaia ezberdinez osatutako mundu sinbolikoa
da eta lengoaia horietako bat da hizkuntza edo
hizkuntzak: musika, dantza, ikus-entzunezkoak....
Mundu sinboliko hori era errazean adierazi nahi
badugu zera esango genuke: lau hankatan zebi-

@ KULTURA SAILA

% Donibane Kalea 2

943 513 476
kultura@lezo.eus

FESTAK ETA JAIALDI GARRANTZITSUENAK

SANTA KRUTZAK

Bulego ordutegia:
astelehenetik ostiralera 08:00etatik 13:30era.

len arbaso zahar hari aurrera egiten lagundu dion
erregaia dela kultura. Euskal Herrian etengabeko
aldaketan kultur adierazle bereziak eta oparoak
ditugu; bertsolaritza, antzerkia, zinea, literatura....

Kultura inbertsioa da. Norberaren bizitzaren kalita-
terako, herria eraikitzeko, kohesio sozialerako. Kul-
turak egiten gaitu herri eta kultur ekintzetan parte
hartzeak herri bizitzan parte hartzea dakar. Kultu-
rak herritarren arteko harremanak sustatzen ditu,
herritarren elkar ezagutza bultzatzen du. Hauek
dira bada kultura sailaren helburuak. Busti zaitez!

Irailaren 14ean, Santakrutz egunaren bueltan, herriko jai nagusiak antolatzen dira, 5 eguneko egitarau

zabala osatzen da, adin guztientzako aproposa.

INAUTERIAK

Trapujale

Kondairak dio garai batean, goseteak eta eskasia
hedatua zeudenean, lezoarrak bereziki txiroak
zirela. Horrela, jatekorik ez zutenez, inguruko
herrietakoek trapujale esaten zieten. Trapujale
pertsonaia, honenbestez, lezoarrei aspaldiko goi-
tizenetik sortua da.

Trapujale Jaizkibelen bizi zen. Urtero ostegun zu-
rian herrira jaisten zen inauteriak herritarrekin
igarotzera. Baina Marinazkane eta bere ziriku
maltzurrak bere aurka ari ziren beti. Zazpi zi-

rikuek herritarrei zazpi ardi lapurtu zizkieten eta
Trapujaleri bota zioten errua ardiak jaten ikusi
zutela esanez. Herritarrek Trapujale epaitu egin
zuten eta sutara zigortu ere. Horrela, astear-
te beltzean, Trapujalek herio-bidaia egiten du.
Azkenean, bere burua moztu eta sutara botatzen
da. Halako batean, bere izpirituak Lezoko herri-
tarrei hitz egiten die barkatzen diela esanez eta
hurrengo urtean berriro itzuliko dela erranez.
Bukatzeko, bere gorputik janaria ateratzen dute,
txerri-jatea egiteko plazan.



MENDEKOSTEAK

Pazkotik zazpi astera ospatzen den jaia da, ostiralean hasi eta igandean
bukatzeko, bertan besteak beste, Zabarre pirataren bisita izan ohi da.

Zabarre pirata

Perutxo Lazdn, Guillermo Lazdn jauntxoaren semea,
herrian azalduko da jaien lehen egunean. Baina,
harrera bitxia izango du, zergak ordaindu nahi ez
dituela-eta, Zabarre piratarekin borrokan amaituko
baitu. Azkenean pirata ausarta gailenduko zaio eta
herrian zehar lotuta eraman ondoren, ostiko batez
Lezotik kanpora bidaliko du.

Sagardo Festa

Urtero, mendekoste jaiak profitatuz, larunbatean
bertako baserritarrek egindako sagardoa dastatzeko
parada izaten da. Beti ere, txorizo pintxo goxoekin.

SAN JOAN SUA

Ekainaren 24an ospatzen da. Antzinako jatorria eta paganoa duen jai garrantzitsua da, udako solsti-
zioaren hasiera iragartzen baitu.

GABONAK

Abenduko 24ean hasi eta Urtarrilaren 6an bukatzen diren jaiak.

Olentzero

Uste zaharren arabera Olentzero neguko solstizioari lotutako pertsonai bezala sortu zen, eta bere bizitzan
zehar hainbat eginkizun eman zaizkio, baina batez ere festari lotutakoak dira. Egun, Olentzero ikazki-
na, abenduaren 24an iluntzean ateratzen da herrian zehar koplak kantari eta gauean opariak banatzen
dituelako da ezaguna.

SANTA AGEDA EGUNEKO KOPLAK AZOKA

Euskal Herriko herri askotan egiten den bezala,  Ostegunero
Lezon ere ohitura da egun horretan edo koplak  Saldise Plaza

kantatu eta diru edo janari eske ateratzea. Maki-  Goizez
lekin ateratzen dira kalera, erritmoa markatzeko
lurrean joaz.



UDAL LIBURUTEGIA

Egun 2.096 bazkide ditu eta 2013an 30.000 era-
biltzailetik gora, eta orotara 10.614 produktu
mailegatu ziren. Bere baitan irakurzaletasuna
bultzatzea du helburu, hortaz, liburu kontsulta
eta maileguaz gain, irakurketa suspertzeko ekin-
tza ugari antolatzen dira: ikasle txikienen bisitak,
haur eta gaztetxoen olerki eta ipuin sariak, ipuin
kontaketak eta literaturaren irakurketa klubak
euskaraz eta gazteleraz. Horrezaz gain, bisita-
riak edo bezeroak bertan topatuko du eguneroko
prentsa (7 egunkari) eta aldizkariak (70 aldizka-
ri), egunkarien hemeroteka eta bideoteka eta fo-

TOMAS GARBIZU MUSIKA ESKOLA

notekaren zerbitzu zabala. Teknologia berriak di-
rela eta, hirugarren solairuan hainbat ordenagailu
eta Internet zerbitzua jendearen esku daude.

Ordutegia:
astelehenetik ostegunera, 16:00-20:00
ostirala, 9:00-13:00 eta 16:00-20:00

‘Q Andreone, Kale Nagusia 35
‘\‘;\1 943 519 592

liburutegia@lezo.eus
http://liburutegiak.blog.euskadi.net/

Lau urtetik aurrera eta adin mugarik gabe, musikaren

munduan barneratzeko aukera zabala ematen du.

Ikastaro eta jarduera guztien informazio osoa udaleko web gunean dago.

Bulego ordutegia:

o Astelehenetik ostiralera: 16:15 - 20:00

e lrailean, eskolak hasi arte goizez: 10:15 - 14:00

 lrailean kurtsoaren aurkezpena eta kurtso hasiera
goiz eta arratsaldez: 10:15 - 14:00 eta 16:00 - 20:00

¢ Ekainean eskolak bukatzen direnean, eta
uztailean, goizez: 10:15 - 14:00

KIROLA

Udalak haur, nerabe eta helduentzat jarduera fi-
sikoaren esparruan hainbat aukera eskaintzen ditu;
eskola kirola, ikastaroak eta kirol ekitaldiak antola-
tzen ditu, udal kirol instalazioak, hainbat ibilbide eta
kale ekipamendu eskaintzen ditu norbanako eta tal-
deen praktikarako eta, horrez gain elkarteek ere bere
eskaintza egiten dute.

Kirol Sailaren egiteko nagusiak gobernu taldearen ki-
rol politikaren gauzatzea, jarduera fisikoaren sustape-
na, kirol-azpiegiturak kudeatzea, eskola kiroleko udal
koordinazioa, kirol elkarteekiko koordinazioa eta kirol
eskaintzaren sustapena eta jarraipena dira.

Arretxene kalea 3

943 529 999
musikaeskola@lezo.eus

KIROL SAILA

Euskal Herria plaza 2

943 510 875 - 943 513 476 - 678 492 327
kirola@lezo.eus

Ordutegia:
- Asteartea: 10:30-17:00
- Astelehen/Ostegun/Ostirala: 10:00-13:00



KIROL AZPIEGITURA NAGUSIAK

BEKOERROTA KIROLDEGIA

Fitness ikastaroak eskaintzen dira (Aerobika, pilates, zumba, banakako entrenamendua, etb.) modu
bateratuan (izena emanda denean har daiteke parte), baita osteopatia zerbitzua ere. Bertan, frontoia,
sauna, giharketa gela, fitness aretoa, rokodromoa, tatami gela, kirol pista eta frontoi txikia daude.

Q) ‘ Euskal Herria plaza 2
943 510 311
®

ALTZATE IGERILEKUA

Adin guztientzako igeriketa ikastaroak eskaintzen dira: haur txikiak, haurrak, gazteak eta helduak.

Igeriketa-ikastaroak: hastapena, hobekuntza, aquafit, igeriketa terapeutikoa, aquagym, aquababies,
matronatazioa, osasun eta ongizatea. Negurako bi igerileku estali eta udarako beste ireki biribil bat
daude bertan.

Neguko Ordutegia: Udako ordutegia:
Astelehena-Ostirala: 7:30 - 21:30 Astelehena-Ostirala: 8:15 - 21:00
Larunbata: 8:30 - 14:00 Larunbata:10:30 - 20:00

Igande eta jaiegunak: 09:30 - 13:30 Igande eta jaiegunak: 10:30 - 20:00

eta 17:00 - 20:00

‘ Altamira auzoa z/g
28 2
g | 94352824

PLAZETA FUTBOL ZELAIA

100m x 61m-ko FieldTurf-Poligras etxeko belar artifizialeko futbol-zelaia, Futbol 7an jokatu ahal izateko egokitua.
Q) ‘ Lezo bertsolaria 1
943 511 856
R)

13



GAZTE ETA HAURRAK

Lezoko Udalean haurren aisialdiaren inguruan hainbat eginkizun burutzen da. Antolatzen diren ekin-
tzak dinamiko eta erakargarriak dira, metodologia parte hartzaileetan oinarrituak eta Lezoko kultura
eta ingurumena ezagutaraztea eta zaintzea dute helburu. Bestalde, aisialdia Euskararen erabilera bul-
tzatzea eta bere inguruaren jabetza handiagoa eskuratzea bilatzen da; partaideen arteko bizikidetza,

integrazioa eta berdintasuna sustatuz.

KUADRILATEGI

Kuadrilategi hizkuntza-ohiturak aldatzeko sor-
tutako eta 13-15 urte bitarteko lagunarteei zu-
zendutako programa da. Astean behin, hiruzpa-
lau orduko saio bakarra egiten da. Bertan, jolas
giroan eta euskaraz, gazteen intereseko gaiak
jorratzen dira. Beti, lagun-taldea ardatz hartuta.

LUDOTEKA

Udal-ludoteka gizarte eta heziketarako eta 3 eta
10 urte bitarteko haurrentzako ekipamendua
da. Euskaraz jolasteko eta harremanak izate-
ko lekua da. Urtean zehar jolas-jarduera uga-
ri antolatzen dira: jolas libreak, mahai-jokoak,
lantegiak, etab. Horretarako beharrezkoak diren
elementuak eta bereziki trebatutako pertsonala
dago. Ondo pasatzeko aukera aparta da, erres-
petua, partaide-tza, elkartasuna, eta abarreko
baloreak landuz aldi berean. Hori guztia, euska-
raz eta hizkuntzari arreta berezia eskainiaz. Ga-
bonetako eta Aste Santuko oporretan jarduera
bereziak antolatuko dira.

Ikasturtea azaroaren 4tik maiatzaren 3o0era
arte izango da. Ludoteka astelehenetik ostira-
lera egongo da zabalik arratsaldeko 16:30etik
19:30€ra.

Matrikula egiteko orria Udaleko web orrian
(www.lezo.eus) topatu ahalko duzue.

UDAN JOSTATZERA

Udako hilabeteetan haurrendako aisialdi progra-
ma da. Euskararen erabilera eta haurren arteko
harremanak sustatzea ditu helburu nagusiak.
3-10 urte bitarteko Lezon erroldatuko haurren-
tzako bideratua dago. Uztailean zehar garatzen
da, egunero. 9:30etatik 13:00etara.

Informazio gehiago: maiatza hasieran kaleratzen
ohi den bi orrikoan.

Hiru egitasmo hauen inguruko informazio gehia-
go: Astelehenetik ostiralera o8:ooetatik 13:30era.

) Donibane Kalea 2

{\@ 943 513 476
N kultura@lezo.eus



OSASUNA

LARRIALDIETARAKO TELEFONOA 112

Ohiko osasun zerbitzuak erabili ahal izateko OSAKIDETZAKO Bakarkako Osasun Txartela beharko duzu.
Txartela herriko osasun zentroan eskatu dezakezu.

Lezoko osasun zentroan medikuek eta erizainek prebentzioa eta gaixoen segimendua egiten dugu
eta laguntza ematen diegu, atentzio espezializatuarekin koordinatzen gara, eta Administrazio-izapide

guztiak zentroan egiten dira Bezeroak Atenditzeko Eremuaren bidez.

Behar izanez gero, Lezoko Osasun Zentroan Larrialdietarako arreta dago.

LEZOKO OSASUN ZENTROA

Ordutegia: Astelehenetik ostiralera o8:ooetatik 17:00etara

Arreta Urgentea

Helduak: Zentroko ordutegia 08:00etatik 17:00etara

Pediatria (Astelehenetik Ostiralera): Zentroko ordutegia; 08:00etatik 15:00etara
eta larunbatetan 9:oo0etatik 14etara Errenteria-lztietako 0.Z.
Errenteria-lztietako 0.Z. EAG: ordutegitik kanpo eta jaiegunetan

® Lopene plaza, 4
A\ 943 344 400

GIZARTE ZERBITZUAK

Gure helburu nagusia komunitatearen garapenean eragitea

da. Helburu horrekin, gizarte arazo zehatzei heltzen dieten
programak eta baliabideak kudeatzen ditugu. Ondorengoak
dira eskaintzen diren programak eta zerbitzuak: Informa-
zioa eta balorazioa, adinekoen programak, laguntza ekono-
mikoak, haurtzaroari eta familiei zuzendutako programak,
emakumeentzako programak, mendekotasuna eta ezgaita-
suna, eta gizarteratze prozesuak.

Edozein kontsulta edo galdera egiteko aurrez hitzordua
hartu behar duzu. Hitzordua hartzeko telefonoz deitu behar
duzu edo bulegora etorri. Atsegin handiz saiatuko gara zure
kontsultari erantzuten eta orientazio egokiena bideratzen.

Ordutegia:
Astelehenetik ostiralera, goizeko
8:00etatik 13:30etara.
Hitzorduak: astearte eta ostegunetan.
Arratsaldeak eta larunbata itxita.

M LEZOKO UDALA
\ Gurutze Santuaren Plaza, 1

D 943 521 094

Titulartasunaren arabera etxebizitza librea, babes-
tua edo publikoa izan daiteke. Lezon etxebizitza
libre bat erosi nahi baduzu, herri mailako infor-
mazioa ematen duten egunkari edo aldizkarietan,
aldizkari komertzialetan, web orri espezializatue-
tan eta higiezin agentzietan aurkitu dezakezu in-

(@ ETXEBIDE
% Eusko Jaurlaritzako Lurralde Delegazioa
\ Andia, 13
20004 Donostia
Tel: 943 022 810
www.etxebide.info

formazioa. Etxebizitza babestu edo publikoen ka-
suan Eusko Jaurlaritzako Etxebiden jaso dezakezu
informazioa, baita etxebizitzak erosi, birgaitu edo
alokatu ahal izateko ematen dituzten dirulagun-
tzen informazioa ere.

Etxebizitza lortzeko aukera ezberdinak daude, erosi edo alokatu daiteke, kontratuen baldintza eta
ereduak behar izatekotan Eusko Jaurlaritzako Bizilagun zerbitzu publikora jo dezakezu.

BIZILAGUN

((%@ Andia, 13
20005 Donostia

Tel: 012
www.euskadi.net/bizilagun

Etxebizitza berritu behar baduzu, Oarsoaldeako bizilagun komunitateei edo partikularrei aholkularitza
globala, pertsonalizatu eta doakoa ematen du Oarsoaldeak.

OARSOALDEA GARAPEN AGENTZIA

20180 Oiartzun

Tel. 943 494 129
www.oarsoaldea.eus

LANA

Lana bilatzeko Lanbidera (Euskal Enplegu Zerbitzua) jo dezakezu. Ber-
tan, besteak beste, ondorengo zerbitzuak eskaintzen dituzte: enple-
gu-eskaeran inskribatzea, lan-bitartekaritza eta enplegu-eskaintzaren
hautagaiak txertatzea, lanbide-orientazioa eta formazio ikastaroak.

D LANBIDE
Q‘ Maurice Ravel kalea, 14
® | 20100 Errenteria

Tel. 943 023 840

Bestalde, Eskualdean Garapen Agentziako Enplegu Zerbitzua dago lana bilatzeko. Bertan, enpleguaren
bilaketan informazio eta laguntza pertsonalizatua emango dizuten teknikoek egiten dute lan.

Garapen Agentziak, enplegua bilatzeko ondorengo tresnak eskaintzen dizkizu: enplegu eta prestakun-
tzari buruzko informazioa, oinarrizko prestakuntza, tresna informatikoak.

Olibet poligonoa, 6 behea
20100 Errenteria
Tel. 943 510 200

Q\x OARSOALDEA GARAPEN AGENTZIA
R)

9:00-14:00

Zure profilerako egokienak diren lan aukerak aztertzen lagunduko dizute, zure helburuekin bat datozen
enpresekin harremanetan jarriko dira eta zurekin batera prestatuko dute CV-a eta lan-elkarrizketak.

Eta horiek erabiltzen lagunduko dizute. Beraien enplegu poltsan izena eman dezakezu; halaber, eskual-
deko enpresen lan-eskaintzak kontsulta daitezke edota bilaketetarako dituzten baliabideak (ordena-
gailuak, datu baseak...) erabil ditzakezu.

Era berean, enpresetan praktikak egiteko prestakuntza-ikastaroak eskaintzen dituzte. Ikastaroak eskual-
deko enpresen beharren arabera diseinatuak daude, beraz, lanpostua aurkitzeko aukerak errealak dira.

Astigarragako bidea 2, Mamuteko bulego eraikina 2.solairua
20180 Oiartzun.
Tel. 943 494 129

) OARSOALDEA GARAPEN AGENTZIA
%

PARTE HARTZEA

Lezo herritar talde bat da, eta denon ardura da gure herria aktibatzea. Horretarako udalak herritarrekin
hitz egin nahi du, galdetu eta entzun, baita erabakitzeko ahalmena eman ere.

Hori errazteko hainbat tresna ditu udalak:

Batzorde informatiboak

Bost batzorde daude udalean: Hazienda eta Kontuak; Hirigintza,
Obrak eta Zerbitzuak; Kultura; Pertsonala eta Gizarte Zerbitzuak.
Horietan parte-hartzea librea da herritarrentzat, eta Gizarte Zerbi-
tzuetakoak, gainera, deialdi irekia du.

Mahai sektorialak

Bi mahai sektorial daude Lezoko Udalean: Kiroletakoa eta Jai Ba-
tzordea. Ez dute biltzeko maiztasun jakinik, bakoitzak bere lan-
dinamika baitarama. Bi kasuetan, batzordeak udal egituran inte-
gratzea da asmoa, hor egiten den lana udaleko egituran sartzeko,
eta ateratako ondorioak udalak aintzat hartu eta gauzatzeko.

Herri bilerak

Herri bilerak udalak gai jakin baten inguruan antolatzen dituen bi-
lerak dira. Gero horiek aintzat hartuta, ahal den neurrian, udaleko
erabakietan aintzat hartzen dira.

Normalean, unean uneko arazo baten inguruan edo berrikuntza

lan bat egin aurretik herritarren iritziak biltzeko egiten dira, eta
beraz, ez dute maiztasun jakinik.

18

HERRITARRENDAKO INFORMALZIOA,
ERROLDA ETA ERREGISTROA

- Herritarrei harrera egin eta informazioa ematen diegu

- Tramite edota gestioei buruzko informazioa
- Eskaerak egiten dituzten pertsonak, dagozkion sailetara bideratu

- Dokumentuen sarreren eta irteeren Erregistroa eramaten dugu
- Biztanleen udal-errolda kudeatzen dugu

- Erroldako altak eta bajak

- Aldaketak

- Erroldatze ziurtagiriak

- Inskripzio ziurtagiriak (lehen bizikidetza ziurtagiri bezala ezagutzen zirenak)
- Erroldarekin zerikusirik duten beste gestio batzuk

- Herritarrei begirako ordutegia: Q) LEZOKO UDALA
\ Gurutze Santuaren Plaza, 1
- Astelehenetik ostiralera, 8:00etatik 13:30etara ) 943 524 650

- Arratsaldeak eta larunbata itxita.

UDALTZAINGOA

Legez bete beharrezkoez gain hainbat zerbitzu eskaintzen ditugu:

e Herriko ikastetxeetan, Bide Hezkuntza ikastaroak.

o Beharrezko tramitazioak: zakur arriskutsuen, armen (karabinen), aparkatzeko txartelen kudeaketa, ...
e Kontrolak: merkatu txikiaren kontrola, matxurak (semaforoak, argiteria...)

e Bizilagunei arreta ematea eta eskakizunak bideratzea.

Ordutegia: Q)
Asteko 7 egunetan, 06:00-22:00 &
D)

GALDUTAKO OBJEKTUAK

Gurutze Santuaren Plaza,1
943 524 003 [ 629 434 847

Lezoko Udaleko Galdutako Objektuen Bulegoa udaltzaingoaren ardurapean dagoen zerbitzua da. Gure
eginkizuna, udaltzainek edo edozein herritarrek aurkitutako objektuak biltzea, sailkatzea eta itzultzea da.

MUGIKORTASUNA ETA GARRAIOA

MUGI TXARTELA

Gipuzkoako Garraioaren Lurralde Agintaritzak martxan jarritako tarifa-sistema bateratu berria da, eta
aukera ematen du garraio publiko guztietan euskarri bakarrarekin bidaiatzeko.

Mugi Sistemak abantaila ugari eskaintzen die Gipuzkoako garraio publikoaren ohiko erabiltzaileei. Hauek
dira Mugi Sistemaren ezaugarri nagusiak: ordaintzeko euskarri komuna, eremuak bereizteko sistema ko-
muna, erabileraren araberako beherapenak, garraio-aldaketak baldintza onetan, eta hobari osagarriak

jasoko dituzten talde bereziak.

943 000 117
www.mugipuzkoa.eus

gD[ | G [ B G

D)

LINEAKO AUTOBUS ZERBITZUA

OO

TRENA

E1 P.DONIBANE-ERRENTERIA-DONOSTIA
P. Donibane - Lezo - Errenteria - P. Antxo - Donostia
(Gipuzkoa Plaza) Ordu erdiro

E3 P.DONIBANE-ERRENTERIA-DONOSTIA
(Poliklinika-Donostia ospitalea)

P.Donibane - Lezo - Errenteria - P.Antxo - Donostia
(Loiolako Erriberak - Donostia ospitalea - Polikli-
nika) Orduro

Gaueko zerbitzuak

E 71 P.DONIBANE-ERRENTERIA-DONOSTIA

P.Donibane - Lezo - Errenteria - PAntxo - Donostia
(Gipuzkoa Plaza) Orduro

www.ekialdebus.net

943 491 801

20

RENFE Lezo-Errenteria

Donostialdera edo Irunaldera

Astean zehar 20-30 minuturo

Asteburuetan 30-60 minuturo
www.renfe.com/EU/viajeros/cercanias/sansebas-
tian/index.html

BIDEGORRIAK

www.gipuzkoabizikletaz.net

LEZOKO TAXI ZERBITZUA

943 400 500



Ingurumena izaki bizidunak biltzen dituen espazio fisikoak eta beste hainbat faktoreren eraginak osa-
tzen dute (airea, ura, lurzorua etab). Gizakiaren eraginez ingurumenak erasoak izan ditu, bereziki azken
hamarkadetan.

Lezoko Udaleko Ingurumen Sailak gizakiaren inpaktua neurtzeko, ingurumena zaintzeko eta herritarrak
sentsibilizatzeko hainbat jarduera bultzatzen ditu; hauek dira esanguratsuenak:

AIREAREN KALITATEA

Industria sektorea, Pasaiako Portuko zamalanak eta garraioa dira Lezoko airea kutsatzen duten foku
nagusiak. Airearen kalitatea neurtzeko estazio finko bat dago Polentzarre plazan. Ingurumen sailetik

datu horien jarraipena egiten da.

HERRI-LURREN BIOANIZTASUNA
HOBETZEKO EKIMENAK

LEZOKO BARATZA PARKEA

2008 urtea geroztik, hainbat ekimen burutu dira
Lezoko herri-lurretan udalerriaren bioaniztasuan
hobetzeko: bertako zuhaitzen landaketa (Jaiz-
kibelgo ameztiaren berreskurapena, pinudiaren
murrizketa, ...), espezie inbaditzaileak kendu
(Reynoutria, Baccharis,..), fauna espezientzako
habitatak berreskuratu (anfibioentzako urmaela
esate baterako), garbiketak eta hondakinen eza-
baketa, Zuhaitz Eguna...

ERREKEN INGURUMEN KALITATEA

Udalerriko erreka nagusietako uren eta ertzen ka-
litatearen jarraipena egiten da, bereziki erreketan
egon daitezken isurketa kutsakorrak detektatu
eta konponduz.

ESKOLAKO AGENDA 21

Ikastetxeetan garatzen den proiektua da. Ikas ko-
munitate osoa kontuan hartuz, ikastetxearen in-
guruko garapen jasangarria bultzatzea du helburu
nagusi. lkasturtero ingurumen gai bati ematen
zaio lehentasuna eskolan, etxean eta herrian sor-
tzen diren arazoak aztertuz.

Baratza parkeak norberaren barazkiak era ekolo-
gikoan egiteko aukera eskaintzeaz gain, aisialdi
aktiborako topagune bihurtzen da parkea. Giza
talde ezberdinen arteko elkarbizitza eta harre-
mana duten gune berdeak bilakatzen dira. Landa
eremuan lursailik ez duten lezoar guztiek dute
aukera Lezoko Baratza Parkean parte hartzeko.

BESTE BATZUK

Pasaiako Badiaren ingurumena hobetzeko
erakunde arteko  mahaian parte hartzea, landa
eremuko jardueren kontrola (isurketak, nekazal
jarduerak, txabolak), udalaz gaindiko plan eta
azpiegitura handien proiektuen jarraipena (PTP,
Lezoko intermodala...).

INGURUMEN SAILA

Lezoko Udala. Gurutze Santuaren Plaza, 1

943 524 380
ingurugiroa@lezo.eus

@
%

Ordutegia: asteartetik ostiralera 08:o0oetatik 14:30era.

HONDAKINEN KUDEAKETA

Ingumenari ahalik eta eragin txikiena egiteko Zero Zabor helburua ipini du Lezoko Udalak. Ahalik
eta hondakin gutxiena sortzea eta sortzen direnak ahalik eta egokien kudeatzea dira filosofia honen
helburuak. Horretarako berziklapena, berrerabilera eta hondakinak murriztea da gakoa produktuen
birdiseinuarekin batera.

Lezon helburu hauek lortzeko hondakinen kudeaketa plan integral bat abian dago:

ATEZ ATEKO SISTEMA

Atez Ateko gaikako bilketa hondakinak atalka biltzeko sistema bat da. Sistema honen ezaugarri nagu-
sia etxebizitza bakoitzak sortzen dituen hondakinak bereizita biltzea da.

Gaika: egun bakoitzean atal bat jasotzen da:

- Organikoa: astelehen, ostegun eta larunbatean
- Ontzi arinak: astearte eta ostiralean
- Papera: asteazkenean

Ordutegia: hondakinak 20:00-7:00 ordu artean atera daitezke. Horien bilketa goizean egiten da. Horrek
esan nahi du aurreko egunean atera behar dela hurrengo egunean jasoko duten gaia. Hau da, aste-
lehenean organikoa jasotzen da, hortaz, igande gauean (adierazitako ordutegiaren barruan) aterako
da atal organikoa.

Larrialdi guneak: batez ere merkatari eta komertzioek erabiltzeko dira, baina behar bereziak edota
atez ateko ordutegi eta egutegira egokitu ezin daitezkeen partikularrek ere erabiltzen dute. Erabili ahal
izateko giltza eskatu behar da udalean. Ez du ordutegirik.

Bilketa bereziak:

ALTZARIAK:
asteazken gauean atera behar dira, beirazko edukiontzien ondoan uzten dira.

SAN MARKO MANKOMUNITATEKO KAMIOIA:
landare olio, etxeko hondakin arriskutsuak eta etxetresna elektriko txikiak jasotzen ditu batez ere, bai-
na baita ere CD eta DVDak, erradiografiak, herbizidak, inprimagailuetako kartutxo eta tonerrak, jostailu
elektrikoak, lanparak eta fluoreszenteak...

Kamioia Piku Kalean egoten da hileko 1go ostegunean (9:00-13:00) eta azken ostegunean (16:00-19:30).

GARBIGUNEAK

Garbigunea etxean sortutako hondakinak gaika jasotzeko gunea da. Etxeko kubo edo zabor-poltsetan
sar ezin daitezkeen mota askotako hondakinak eraman daitezke hara. Hala, birzikla daitezkeen osa-
gaiak errekuperatu egiten dira.

Zerbitzua doakoa da eta hiritar partikularrari bakarrik dago zuzendua.

Lezoarrek San Marko Mankomunitateak kudeatutako garbigune guztiak erabili ditzakete. Lezotik ger-
tuen dagoena Oiartzungo garbigunea da.

Oiartzungo Garbigunea (Talaia industriagunea):
Astelehenetik ostiralera, 09:30-13:00 eta 15:30-19:00.

Larunbatetan, 10:00-14:00.
Igande eta jaiegunetan, itxita.

AUTOKONPOSTA/AUZOKONPOSTA

Hondakin organikoak ongarri bihurtzea da konposta egitea, era horretan, hondakin organikoak “bir-
ziklatu” eta beste erabilera bat eman diezaiekegu.

Etxean konpostatzen dutenek %40-50 gutxitzen dute hondakin sorrera.

Konpostatzeko bi aukera daude; Autokonposta; etxean lorategia edo baratzea dutenentzat eta Au-
zokonposta; herriguneko ohiko etxebizitzetako familiek baliatu dezaketena.

BIGARREN ESKUKO AZOKA

Hileko lehen larunbatetan, Saldise Plazan egiten da bigarren eskuko azoka, 10:00etatik 14:00ak arte. Le-
zoarrok produktuak erosteko aukera ez ezik, jada erabiltzen ez ditugun objektu erabiliak saltzeko aukera
ere izaten dugu.

Udaletxeko informazio bulegoa
Gurutze Santuaren plaza, 1
943 521 538

Q\* HONDAKINEN KUDEAKETARAKO SAILA
R)

Ordutegia: astelehenetik ostiralera 08:0oetatik 13:30era.

INGURUAK / NATURA ONDAREA

JAIZKIBEL

Garrantzi Komunitarioko Lekua (GKL) izendatua izan zen 2004ean eta, harrezkero, Natura 2000 Sarearen
barnean dago - Europa mailako natur gune-sarea-. Guztira 2.434 hektarea ditu eta horietatik 140 inguru

daude Lezon, udalerriaren iparraldeko mugan.

Jaizkibel mendia bioaniztasun handiko eremua da. Bertan, Garrantzi Komunitarioko 14 habitat daude
eta horietako 5 lehentasunezkoak dira; hau da, bereziki babestu eta kontserbatu behar direnak. Fau-
na espezie ugari ere bizi da bertan eta horietako asko hainbat Zuzentarau eta legeen baitan daude

babestuak.

GAINTXURIZKETAKO HALTZADIAK ETA LARREAK

Apaiziartza eta Batxillerborda erreken ertzean kokatzen da
hobekien kontserbatuta dagoen Lezoko haltzadia. Ibar-baso
horretan haltzak eta lizarrak dira nagusi eta Habitaten Zuzen-
tarauaren arabera, habitat-mota hori Garrantzi Komunitarioko
Lehentasunezkoa da.

BUZTINZULO ETA BAKARRAIZTEGIKO BASOAK

Azalera handieneko hariztiak Buztinzuloko bailaran eta Baka-
rraiztegiko erreka-ertzean ditugu. Zuhaizti horietan, haritz
kanduduna da espezie nagusia; horrekin batera, lizar arrunta,
haltza eta gaztainondoa ageri dira.

Zuhaizti horiek oso zeregin garrantzitsua dute; izan ere, be-
lardi artean daude, eta korridore ekologiko eta babesleku dira
espezie askorentzat. Horien artean, aipagarri dira arkanbelea
-Europako Zuzentarauek babestua- eta muxar grisa -meha-
txuan dauden EAEko espezieen katalogoan zaurgarri gisa ageri
da-. Horietaz gain, basoetako hainbat hegazti eta saguzar es-
pezie ere bizi dira baso horietan.

MAPA

EUSKARA

Lezoko Udaleko Euskara Saila
Donibane kalea 2

Oroitzene-AEK euskaltegia
Donibane kalea 12

IKASTETXEAK

Haurtxo Haur Eskola
Polentzarrene z/g

Lezo Herri Eskola
Euskal Herria 1

Lezo Institutua
Tomas Garbizu 21

Pasaia-Lezo Lizeoa
Larrabide 5

KULTURA

Kultura Saila
Donibane Kalea 2

Udal Liburutegia
Kale Nagusia 35

Tomas Garbizu Musika Eskola
Arretxene kalea 3

KIROLA

Kirol Saila
Euskal Herria plaza 2

Bekoerrota Kiroldegia
Euskal Herria plaza 2

Altzate Igerilekua
Altamira auzoa z/g

Plazeta Futbol Zelaia
Lezo bertsolaria 1

OSASUNA
Lezoko Osasun Zentroa

Lopene plaza, 4

GIZARTE ZERBITZUAK

Lezoko Udala
Gurutze Santuaren Plaza, 1

HERRITARRENTZAKO
INFORMAZIOA, ERROLDA
ETA ERREGISTROA

Lezoko Udala
Gurutze Santuaren Plaza, 1

UDALTZAINGOA

Gurutze Santuaren Plaza, 1

INGURUMENA

Ingurumen Saila
Gurutze Santuaren Plaza, 1

HONDAKINEN KUDEAKETA

Hondakinen Kudeaketarako Saila

Gurutze Santuaren plaza, 1

Lezoko Unibertsitateko
Udala

Gurutze Santuaren Plaza, 1. 20100
T: 943 529 886 - F: 943 522 865



